
IKT konpetentziak LHko 3. zikloan 
 

GRAFIKOA SORTU ETA GORDE, “CREATE A GRAPH” ERABILIZ 
 
Internet.baliabidea da “Create a graph”. Beraz, aplikazioari dagokion web helbidean sartuko gara: 
http://nces.ed.gov/nceskids/createagraph/default.aspx
.  
Sarrera-pantailan, zer nolako grafiko-mota egin nahi den aukeratzen da. Kasu honetan, lerro-grafikoa 
egin behar dugunez, hura aukeratu dugu. Design atala zegoen bezala utzi dugu.  
 
Data atalean, egingo dugun grafikoari dagozkion datuak sartzen hasiko gara: 
 
o Grafikoaren izenburua: LEHEN SEKTOREAREN BILAKAERA 
o X ardatzan azalduko diren datuak zer diren: Urtea 
o Y ardatzan azalduko diren datuak zer diren: % 
o Datuen iturria zein den: Txanela 6-4 
 
Adibide honetan, Araba, Bizkaia, Gipuzkoa, Lapurdi, Nafarroa Beherea eta Nafarroako datuak sartuko 
ditugu. Probintzi bakoitzean lehen sektoreak 6 urte jakinetan izan zuen garrantzia (%tan). Horregatik, 
“Items” jartzen duen gelaskan 6 jarri dugu, probintzi bakoitzari buruzko 6 datu sartzera goazelako. 
 
“Group Label” izeneko gelaskan, lehengo probintziaren izena idazten dugu: Araba. Datuak sartzen 
hasten gara: urteak eta % kopurua. 
 
Behean, sartuko ditugun balio minimo eta maximo posibleak jarriko ditugu. Kasu honetan 0 eta 100. 

Arabako datuak sartu eta gero, Bizakaikoak sartuko ditugu. Egin klik “Group” aukeran eta “2” 
aukeratu. Bizkaiko datuak sartuko ditugu. Gipuzkoakoak sartzeko, egin klik “Group” aukeran eta “3” 
aukeratu. Horrela 6 probintziei dagozkien datuak sartu arte.  

“Labels” atalean, lehendabikizo aukeran, Show Label” EZ aktibatuko dugu. Horrela, grafiko-lerroen 
gainean ez da zenbakirik edo izenik azalduko. 
 

 
 
 
“Preview” sakatu eta grafikoa nola geratuko den ikusiko dugu. Primeran! 

“Print/Save” sakatu eta “Download” aukera egin, grafikoa gure ordenagailura ekarriko dugu eta.  
Grafikoa Gelako Blogan txertatuko dugu gero, beraz, JPG irudi formatuan deskargatuko dugu. 

